МЕҲНАТ  СОҲАСИДА  ИЖТИМОИЙ   ШЕРИКЛИК  АСОСЛАРИ. ЖАМОА  ШАРТНОМАЛАРИ  ВА  КЕЛИШУВЛАРИ.

Исаев М.Н. -   Ўзбекистон КУФК  меҳнаткашлар  ижтимоий-иқтисодий манфаатларини    ҳимоя қилиш бўлими  мудири,  техника фанлари номзоди
Ходим ва иш берувчи меҳнатга оид муносабатларининг иккита асосий субъектлари ҳисобланади ва уларнинг манфаатлари бир-бирига мос келмайди. Табийки, ходим камроқ ишлаб кўпроқ иш ҳақи олишни ҳоҳласа, иш берувчи ходимни кўпроқ ишлатиб, унга камроқ ҳақ тўлашни ҳоҳлайди.
Бундай ҳол меҳнатга оид муносабатларни тартибга солиб туриш заруриятини келтириб чиқаради.

Маълумки, Ўзбекистон Республикасида меҳнатга оид муносабатлар меҳнат тўғрисидаги қонун ҳужжатлари, жамоа келишувлари, шунингдек жамоа шартномалари ва бошқа локал норматив ҳужжатлар билан тартибга солинади.
Меҳнат тўғрисидаги қонун ҳужжатлари Меҳнат кодекси, Ўзбекистон Республикаси қонунлари ва Олий Мажлис қарорлари, Ўзбекистон Республикаси Президентининг фармонлари, Қорақалпоғистон Республикаси қонунлари ва Жўқорғи Кенгес қарорлари, Ўзбекистон Республикаси Ҳукуматининг ҳамда Қорақалпоғистон Республикаси Ҳукуматининг қарорлари, давлат ҳокимиятининг бошқа вакиллик ва ижроия органлари ўз ваколатлари доирасида қабул қиладиган қарорлардан иборатдир.

Меҳнатга оид муносабатлар соҳасида қўлланиладиган айрим қонуности ҳужжатлари рўйхати  6-12 –слайдларда келтирилган.

Ўзбекистон Республикаси Меҳнат кодексининг 4-моддасига биноан ходимлар учун меҳнат ҳуқуқларининг ва кафолатларининг энг паст даражаси қонунлар билан белгилаб қўйилади.

Қонунлардагига нисбатан қўшимча меҳнат ҳуқуқлари ва кафолатлари бошқа норматив ҳужжатлар, шу жумладан шартнома йўсинидаги ҳужжатлар (жамоа келишувлари, жамоа шартномалари, бошқа локал ҳужжатлар), шунингдек ходим ва иш берувчи ўртасида тузилган меҳнат шартномалари билан белгиланиши мумкин.

Меҳнат ҳақидаги келишувлар ва шартномаларнинг шартлари, агар қонунда бошқа ҳолат кўрсатилмаган бўлса, бир тарафлама ўзгартирилиши мумкин эмас. Меҳнат тўғрисидаги қонунлар ва бошқа норматив ҳужжатлар билан тартибга солинмаган масалалар меҳнат тўғрисидаги шартнома тарафларининг келишуви асосида, ўзаро келишилмаган тақдирда эса, - меҳнат низоларини кўриб чиқиш учун белгиланган тартибда ҳал қилинади.

Жамоа келишувлари ва шартномаларининг тарафи сифатида касаба уюшмалари иштирок этишлари мумкин.

Ўзбекистон Республикаси Конституциясининг 59-моддасида “Касаба уюшмалари ходимларнинг ижтимоий-иқтисодий ҳуқуқ ва манфаатларини ифода этадилар ва ҳимоя қиладилар ” деб белгилаб қўйилган. 

Бундан касаба уюшмаларига юклатилган иккита ўзаро боғлиқ вазифа келиб чиқади: ходимларнинг ижтимоий-иқтисодий ҳуқуқ ва манфаатларини ифода этиш ва ҳимоя қилиш.

Бугунги кунда касаба уюшмаларининг ўз аъзоларини ҳимоя қилиш ишлари қуйидаги йўналишларда амалга оширилади:
1.Даромадларни тартибга солиш, меҳнатга ҳақ тўлаш ва уни меъёрлаштириш ишлари.
2.Бандликни  таъминлашга кўмаклашиш.
3.Меҳнатни ва атроф муҳитни муҳофаза қилиш, қулай ишлаб чиқариш муҳитини  яратиш.
4.Ҳуқуқий ҳимоя.
5.Ижтимоий кафолатлар ва ижтимоий ҳимоя.
6.Маънавий-маърифий ишлар, жисмоний тарбия ва спорт, соғломлаштириш.
7.Гендер тенгликни таъминлаш.
8.Ёшлар билан ишлаш.
Ўзбекистон касаба уюшмалари Федерациясининг V-Қурултойида касаба уюшмалари ҳаракатини ривожлантиришнинг қуйидаги стратегик тамойилларини эълон қилинган:

 1) Ўзбекистон манфаати ҳар нарсадан устун.

2) Касаба уюшмалари ҳаракатини янада модернизациялаш – давр талаби.

3) Муносиб меҳнат – муносиб ҳаёт асосидир.

4) Юридик шахс бор экан – жамоа шартномаси тузилсин.

5) Барқарор бандлик – устувор мақсадимиз.

6) Касаба уюшмаси қанчалик кучли бўлса – иш жойи шунчалик ҳавфсиз бўлади.

7) Молиявий маблағлар манбаларини кўпайтириш – касаба уюшмаларининг ташкилий мустаҳкамлигини ошириш йўлидир.

Бугунги кунда юқоридаги вазифаларни амалга оширишнинг биттаю-битта механизми мавжуд бўлиб, у ҳам бўлса ижтимоий шериклик мехнизмидир.

Меҳнат соҳасида ижтимоий шериклик фақат бозор иқтисодиётига хос бўлган ижтимоий-меҳнат муносабатларининг алоҳида бир тизими бўлиб, у давлат, иш берувчилар ва ходимлар манфаатлари мувозанатини таъминлайди. 

Бундай шерикликни амалга ошириш механизми жамоа шартномалари ва келишувлари, қўшма қарорлар, локал ҳужжатлар, касаба уюшмалари билан келишиб қабул қилинадиган бошқа ҳужжатларни тузиш ва тадбиқ этишга асослангандир.
Халқаро меҳнат ташкилотининг ҳужжатларида бу тамойил “ижтимоий мулоқот” деб номланган бўлиб трипартизм (яъни давлат, иш берувчилар ва ходимлар ўртасидаги уч тарафлама ҳамкорлик) асосида амалга ошириши белгилаб қўйилган.

Мамлакатимизда меҳнат соҳасидаги ижтимоий шериклик тўртта, яъни умуммиллий, тармоқ, худудий ва локал миқёсларда амалга оширилади.
Ҳар бир поғонадаги ижтимоий шерикликнинг ўзига ҳос ижтимой шериклик ҳужжати мавжуд бўлиб, булар бош, тармоқ (тариф), ҳудудий (минтақавий) келишувлар ва жамоа шартномаларидир.

Ўзбекистон Республиксининг қонун ҳужжатларига биноан: 

· жамоа шартномаси - корхонада иш берувчи билан ходимлар ўртасидаги меҳнатга оид, ижтимоий-иқтисодий ва касбга оид муносабатларни тартибга солувчи норматив ҳужжатдир;

· жамоа келишуви - муайян касб, тармоқ, худуд ходимлари учун меҳнат шартлари, иш билан таъминлаш ва ижтимоий кафолатлар белгилаш борасидаги мажбуриятларни ўз ичига олувчи норматив ҳужжатдир;

· жамоа шартномалари ва келишувлари ходимлар билан иш берувчиларнинг меҳнатга оид муносабатларини шартнома асосида тартибга солишга ва уларнинг ижтимоий-иктисодий манфаатларини мувофиқлаштиришга ёрдам бериш максадида тузилади.

Жамоа шартномалари ва келишувлари тузишнинг асосий принциплари қуйидагилардир:

қонун ҳужжатлари нормаларига амал қилиш;

тарафлар вакилларининг ваколатлилиги;

тарафларнинг тенг ҳуқуқлилиги;

жамоа шартномалари, келишувлари мазмунини ташкил этувчи масалаларни танлаш ва муҳокама эркинлиги;

мажбуриятлар олишнинг ихтиёрийлиги;

олинаётган мажбуриятларнинг ҳақиқатда бажарилишини таъминлаш;

текшириб боришнинг мунтазамлиги;

жавобгарликнинг муқаррарлиги.

Жамоа шартномасини тузиш тартиби
Иш берувчи билан жамоа шартномасини тузиш зарурлиги ҳақида қарор қабул қилиш ҳуқуқига касаба уюшмаси ўз вакиллик органи орқали, ходимлар томонидан ваколат берилган бошқа вакиллик органи ёки бевосита меҳнат жамоасининг умумий йиғилиши (конференцияси) эга.

Жамоа шартномалари корхоналарда, уларнинг юридик шахс ҳуқуқи берилган таркибий бўлинмаларида тузилади.
Жамоа шартномасининг лойиҳаси корхонанинг бўлинмаларида ходимлар томонидан муҳокама қилиниши керак ва у билдирилган фикр ва таклифлар ҳисобга олинган ҳолда ишлаб такомилига етказилади.

Ишлаб такомилига етказилган лойиҳа меҳнат жамоасининг умумий йиғилиши (конференцияси) муҳокамасига қўйилади.

Меҳнат жамоасининг йиғилиши, башарти унда ходимларнинг ярмидан кўпроғи иштирок этган бўлса, ваколатли ҳисобланади.

Меҳнат жамоасининг конференцияси, башарти унда делегатларнинг камида учдан икки қисми иштирок этган бўлса, ваколатли ҳисобланади.

Жамоа шартномаси, башарти уни умумий йиғилишда (конференцияда) иштирок этаётганларнинг эллик фоизидан кўпроғи ёқлаб овоз берган бўлса, маъқулланган ҳисобланади.

Агар жамоа шартномасининг лойиҳаси маъқулланмаса, тарафларнинг вакиллари уни умумий йиғилишда (конференцияда) билдирилган таклиф-истакларни эътиборга олган ҳолда ишлаб такомилига етказадилар ҳамда ўн беш кун ичида умумий йиғилиш (конференция) муҳокамасига қайта тақдим этадилар.

Умумий йиғилишда (конференцияда) маъқулланганидан кейин тарафларнинг вакиллари жамоа шартномасини уч кун ичида имзолайдилар.

Жамоа шартномаси имзоланган вақтдан эътиборан ёки жамоа шартномасида кўрсатилган кундан бошлаб кучга киради ҳамда тарафлар белгилаган муддат давомида амал қилади.

Белгиланган муддат тугагач, жамоа шартномаси тарафлар янги шартнома тузгунча ёки амалдаги шартномани ўзгартиргунча, тўлдиргунча амалда бўлади.

Жамоа шартномаси иш берувчига ва мазкур корхонанинг барча ходимларига, шу жумладан жамоа шартномаси кучга кирганидан кейин ишга қабул қилинган шахсларга ҳам татбиқ этилади.

Корхона қайта ташкил этилганда шу қайта ташкил қилиш даврида жамоа шартномаси ўз кучини сақлаб қолади, шундан кейин тарафлардан бирортасининг ташаббуси билан қайта кўриб чиқилиши мумкин. 

Корхона таркиби, тузилиши, бошқарув органининг номи ўзгарган, корхона раҳбари билан тузилган меҳнат шартномаси бекор қилинган ҳолларда ҳам жамоа шартномаси ўз кучини сақлаб қолади.

Корхона мол-мулкининг эгаси ўзгарганда жамоа шартномаси ўз кучини олти ой мобайнида сақлаб қолади.

Бу даврда тарафлар янги жамоа шартномасини тузиш ёки амалдагисини сақлаб қолиш, ўзгартириш ва тўлдириш ҳақида музокаралар бошлашга ҳақли.

Жамоа шартномаси қайта кўриб чиқилаётганида аввалги жамоа шартномасида ходимлар учун назарда тутилган имтиёзларни сақлаб қолиш ва бошқа шартларни бажариш мумкинлиги тўғрисидаги масала ҳал этилиши керак.

Корхона қонун ҳужжатларида белгиланган тартиб ва шартлар асосида тугатилаётганда жамоа шартномаси бутун тугатиш ишлари олиб борилаётган муддат давомида ўз кучини сақлаб қолади.

Жамоа шартномалари лойиҳаларини жамоатчилик экспертизасидан ўтказиш тартиби
Ўзбекистон касаба уюшмалари Федерацияси Кенгаши Раёсатининг 2013  йил 26  январдаги 9-20 сонли қарори билан “Ўзбекистон касаба уюшмалари Федерацияси тизимида жамоа шартномалари лойиҳаларини жамоатчилик экспертизасидан ўтказиш, қабул қилинган жамоа шартномаларини рўйхатдан ўтказиш ва сақлаш Тартиби” тасдиқланган. Мазкур Тартиб Ўзбекистон касаба уюшмалари Федерациясига бирлашган касаба уюшмаларининг Ҳаракат дастурига биноан ишлаб чиқилган бўлиб, жамоа-шартномавий муносабатларнинг ҳолис мониторингини йўлга қўйиш, жамоа шартномалари таъсирчанлигини ошириш ҳамда уларнинг Ўзбекистон Республикасининг амалдаги қонун ҳужжатларига, шунингдек Бош келишувга ва барча поғоналарда тузилган тармоқ келишувларига мувофиқлигини таъминлаш мақсадида жорий этилади.
(Ушбу тартибнинг асосий кўрсатикчлари 29-32 слайдларда келтирилган).

Жамоа шартномасининг бажарилишини текшириб бориш қоидалари
Жамоа шартномасида назарда тутилган мажбуриятларнинг бажарилишини тарафларнинг вакиллари, меҳнат жамоаси, шунингдек Ўзбекистон Республикаси Меҳнат ва аҳолини ижтимоий муҳофаза қилиш вазирлигининг тегишли органлари текшириб борадилар.
Жамоа шартномасини имзолаган шахслар ҳар йили ёки шартноманинг ўзида махсус кўрсатилган муддатларда мажбуриятларнинг бажарилиши ҳақида меҳнат жамоасининг умумий мажлисида (конференциясида) ҳисобот бериб турадилар.

Текшириш олиб бориш вақтида тарафлар ўзларидаги бунинг учун зарур бўлган барча маълумотларни тақдим этишлари шарт.

Ўзбекистон касаба уюшмалари Федерациясининг V-Қурултойида ижтимоий шерикликни ривожлантириш соҳасида қўйилган вазифалар 34-слайдда келтирилган.
Ана шу вазифалардан келиб чиққан ҳолда Ўзбекистон  Республикаси  Вазирлар Маҳкамаси, Ўзбекистон  касаба  уюшмалари  Федерацияси  Кенгаши,  Ўзбекистон  Савдо-саноат  палатаси  ўртасида  ижтимоий-иқтисодий  масалаларга оид  2011-2013 йиллар  учун Бош келишув тузилган ва ижроси таъминланмоқда. (Бош келишувнинг айрим бандлари матни  35-41 слайдарда келтирилган).
Бугунги кунда республикамизда Бош келишувдан ташқари 86 та тармоқ (тариф) келишувлари, 14 та ҳудудий (минтақавий) келишувлар, бир қатор ҳудудий-тармоқ келишувлари, бевосита корхона ва ташкилотларда эса 93805 та жамоа шартномалари амал қилмоқда.
Жамоа келишувлари ва шартномаларининг тузилиши ва бажарилишига оид статистик кўрсаткичлар 42-55 слайдларда келтирилган.

Ижтимоий шериклик соҳасида кўп учрайдиган камчиликлар қуйидагилардан иборат:
Жамоа келишувлари ва  шартномалари лойиҳалари экспертиза билан тўлиқ қамраб олинмаган.

Ўтказилаётган экспертиза сифати юқори эмаслиги натижасида Жамоа келишувлари ва шартномалари мазмуни қонун ҳужжатларига мувофиқлаштирилмаслик ҳоллари мавжуд.

Ягона музокара жараёни, яъни жамоа келишувлари ва шартномалари тузилишидаги кетма-кетликка риоя этилмаслик ҳоллари мавжуд.

Қатор келишувлар жойларга етиб бормаяпти, жамоа шартномалари уларга тўлиқ мувофиқлаштирилмаяпти.

Жамоа шартномаларини қабул қилиш қоидаларига риоя этилмаяпти, улар бажарилиши якунлари муҳокама қилинмаяпти.

Ўзбекистон КУФК мутахассислари томонидан жамоа шартномасининг макети ишлаб чиқилган. Ушбу макетда қонун ҳужжатларида бевосита кўрсатма берилган норматив тусдаги қоидаларнинг барчаси ҳисобга олинган.
Меҳнат кодексида норматив тусдаги қоидалар жамоа шартномасида мустаҳкамлаб қўйилиши мумкин ёки шарт деб бевосита кўрсатма берилган моддалар рўйхати 58-62 слайдларда, жамоа шартномасининг тавсиявий структураси эса 63 слайдда келтирилган.

1-илова

Меҳнатга оид муносабатлар соҳасида қўлланиладиган айрим қонуности ҳужжатлари рўйхати

ЎЗБЕКИСТОН РЕСПУБЛИКАСИ ПРЕЗИДЕНТИНИНГ ҚАРОРЛАРИ

Ўзбекистон Республикаси Президентининг 2006 йил 23 март “Шахсий ёрдамчи, деҳқон ва фермер хўжаликларида чорва молларни кўпайтиришни рағбатлантириш чора-тадбирлари тўғрисида”ги ПҚ-308 сонли Қарори

Ўзбекистон Республикаси Президентининг 2011 йил 30 декабрь “Ўзбекистон Республикасининг  2012 йилда ривожлантиришнинг асосий макроиқтисодий кўрсаткичлари прогнози ва давлат бюджети параметрлари тўғрисида”ги ПҚ-1675 сонли Қарори

Ўзбекистон Республикаси Президентининг 2012 йил 25 декабрь “Ўзбекистон Республикасининг  2013 йилда ривожлантиришнинг асосий макроиқтисодий кўрсаткичлари прогнози ва давлат бюджети параметрлари тўғрисида”ги ПҚ-1887 сонли Қарори

ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИНИНГ ҚАРОРЛАРИ

   Ўзбекистон Республикаси Вазирлар Маҳкамасининг “Ўзбекистон Республикасининг “Фуқароларнинг давлат пенсия таъминоти тўғрисидаги” Қонунини амалга ошириш  учун  зарур бўлган норматив ҳужжатларни тасдиқлаш  тўғрисида”ги    1994 йил   11  майдаги   249-сонли Қарори.

   Ўзбекистон Республикаси Вазирлар Маҳкамасининг “Ўзбекистон Республикасининг Меҳнат кодексини амалга ошириш  учун  зарур бўлган норматив ҳужжатларни тасдиқлаш  тўғрисида”ги    1997 йил   11  мартдаги   133-сонли Қарори.

    Ўзбекистон Республикаси Вазирлар  Маҳкамасининг “Нақд пул муомаласини  мустаҳкамлаш  ва тижорат банклари масъулиятини  оширишга доир  кўшимча  чора-тадбирлар  тўғрисида”ги    2001 йил   22 июндаги   264-сонли Қарори.

Ўзбекистон Республикаси Вазирлар Маҳкамасининг “Иш ҳақи ўз вақтида  тўланишига доир  қўшимча чора-тадбирлар  тўғрисида”ги   2002  йил  19 мартдаги 88-сонли Қарори.

Ўзбекистон Республикаси Вазирлар Маҳкамасининг “Вақтинча меҳнатга лаёқатсизлик бўйича нафақалар тўлаш чегарасини такомиллаштириш тўғрисида”ги 2002 йил 28 февралдаги 71 сонли Қарори

   Ўзбекистон Республикаси Вазирлар Маҳкамасининг “Давлат пенсияларини тайинлаш ва тўлаш тартибини янада такомиллаштиришга йўналтирилган норматив-ҳуқуқий ҳужжатларни тасдиқлаш тўғрисида”ги 2011 йил 8 сентябрдаги 252 сонли Қарори

Ўзбекистон Республикаси Вазирлар Маҳкамасининг  «Ижтимоий нафақаларни тайинлаш ва тўлаш тартибини янада такомиллаштириш чора-тадбирлари тўғрисида”ги 2012 йил 12 декабрдаги 350 сонли Қарори

НИЗОМЛАР

“Маҳсулот (ишлар, хизматлар)ни   ишлаб  чиқариш ва сотиш  ҳаражатлари таркиби ҳамда  молиявий натижаларни шакллантириш  тартиби  тўғрисидаги Низом” (Ўзбекистон Республикаси Вазирлар Маҳкамасининг 1999 йил  5 февралдаги 54-сонли Қарори билан тасдиқланган).

“Чет эл сармоясига эга бўлган корхоналарда  меҳнатга ҳақ  тўлаш фондини шакллантириш тўғрисидаги Низом” (Ўзбекистон Республикаси Адлия вазирлигида 2000 йил 29 сентябрда 975 рақам билан рўхатга олинган).

   «Касаначилик тўғрисида Низом» (Ўзбекистон Республикаси Вазирлар Маҳкамасининг 2006 йил 11 январдаги 4-сонли Қарори билан тасдиқланган).

    “Ижтимоий муҳофазага муҳтож ва иш топишда қийналаётган шахсларни ишга жойлаштириш учун иш ўринларини банд қилиб қўйиш тартиби тўғрисидаги Низом” (Ўзбекистон Республикаси Вазирлар Маҳкамасининг 2008 йил 20 августда 186 сонли қарори билан тасдиқланган). 

       “Фаолият тури ва мулк шаклидан қатъи назар корхона, ташкилот, муассасаларда кўчиб юриб ва қатнаб бажариладиган характердаги ишлар учун устамалар тўлаш тўғрисида Низом” (Ўзбекистон Республикаси Меҳнат вазирлигининг 1992 йил 17 ноябрдаги 11/30-сонли қарори билан тасдиқланган).

   “Узоқ масофада жойлашган ва ўта мухим объектлардаги қурилиш-монтаж ишлари бажарилишининг вахтали услуби ҳақидаги Низом” (Ўзбекистон Республикаси Адлия вазирлигида 1998 йил 28 ноябрда 551-рақам билан рўйхатга олинган).

«Ишловчи пенсионерларга пенсия тўлаш тартиби тўғрисидаги Низом” (Ўзбекистон Республикаси Адлия вазирлигида 2011 йил 30 апрелда 2222-рақам билан рўйхатга олинган). 

«Ягона ижтимоий тўловни тақсимлаш, шунингдек харажатларни қоплаш бўйича суммаларни тўланишини ва юридик шахсларнинг давлат ижтимоий суғуртаси харажатлари бўйича тўловларни амалга ошириш тартиби тўғрисидаги Низом» (Ўзбекистон Республикаси Адлия вазирлигида 2011 йил 9 сентябрда 2262-рақам билан рўйхатга олинган)

ЙЎРИҚНОМАЛАР

   “Ўзбекистон Республикаси бўйлаб хизмат сафарлари тўғрисидаги йўриқнома” (Ўзбекистон Республикаси Молия вазирлиги ва Меҳнат ва аҳолини ижтимоий муҳофаза қилиш вазирлиги томонидан 2003 йил 24 июлда 83 ва №7/12 сон билан тасдиқланган ҳамда Ўзбекистон Республикаси Адлия вазирлигида 2003 йил 29 августда 1268 рақам билан рўйхатга олинган). 

“Хўжалик юритувчи субъектларнинг банк ҳисобварақларидан пул маблағларини ҳисобдан чиқариш тартиби тўғрисидаги йўриқнома” (Ўзбекистон Республикаси Адлия вазирлигида 2012 йил 15 мартда  2342 рақам билан рўхатга олинган).

ТАРТИБЛАР
   «Ходимларнинг шахсий автомобилларидан хизмат мақсадлари учун (хизмат сафаридан ташқари) фойдаланганлик учун компенсация тўлаш Тартиби» (Ўзбекистон Республикаси Вазирлар Маҳкамасининг  1999 йил   2 апрелдаги  154 -сонли Қарори  билан тасдиқланган).

ТАВСИЯЛАР

   Ишчилар ва хизматчилар меҳнатига ҳақ  тўлашнинг 22 разрядлик  ягона  тариф   сеткасини қўллаш  бўйича  тавсиялар  (Ўзбекистон Республикаси Меҳнат вазири томонидан 1996 йил  28 мартда  тасдиқланган).

   “Акциядорлик жамиятларида меҳнат муносабатларини тартибга солишни  такомиллаштириш  бўйича тавсиялар” (Ўзбекистон Республикаси Меҳнат вазирлигининг Ҳайъати томонидан 1997 йил   6  сентябрда  6/1 рақами билан тасдиқланган).
2-илова

Авиаходимлар ва Темирйўлчилар ва транспорт қурувчилари касаба уюшмалари тизимида жамоа шартномалари лойиҳаларини жамоатчилик экспертизасидан ўтказиш учун масъул касаба уюшмаси органлари

	Т/р
	Тармоқ
	Касаба уюшмаси Марказий кенгаши қошидаги эксперт комиссияси томонидан жамоа шартномалари лойиҳалари жамоатчилик экспертизасидан ўтказиладиган тармоққа мансуб юридик шахслар
	Бирлашган касаба уюшмаси қўмитаси қошидаги эксперт комиссияси томонидан жамоа шартномалари лойиҳалари жамоатчилик экспертизасидан ўтказиладиган тармоққа мансуб юридик шахслар

	1.
	Авиаходимлар
	Барча юридик шахслар
	-

	2.
	Темирйўлчилар ва транспорт қурувчилари
	Бевосита Марказий кенгаш хизматига олинган  юридик шахслар


	Минтақавий темир йўл узели тизимидаги юридик шахслар


Эслатма: Тармоқ келишувларини тузган ижтимоий шерикларнинг республика идоралари,  олий ва малака ошириш ўқув юртлари жамоа шартномалари лойиҳаларини Марказий кенгашлар қошидаги эксперт комиссиялари жамоатчилик экспертизасидан ўтказади.

3-илова

Алоқа, Ёқилғи-энергетика комлекси, кимё саноати ва геология,  Металлургия ва машина-созлик саноати тармоқлари, Транспорт, йўл ва капитал қурилиш, қурилиш индустрияси ходимлари касаба уюшмалари тизимида жамоа шартномалари лойиҳаларини жамоатчилик экспертизасидан ўтказиш учун масъул касаба уюшмаси органлари

	Т/р
	Тармоқ
	Касаба уюшмаси Марказий кенгаши қошидаги эксперт комиссияси томонидан жамоа шартномалари лойиҳалари жамоатчилик экспертизасидан ўтказиладиган тармоққа мансуб юридик шахслар
	Соҳа бўйича республика касаба уюшма қўмитаси қошидаги эксперт комиссияси томонидан жамоа шартномалари лойиҳалари жамоатчилик экспертизасидан ўтказиладиган тармоққа мансуб юридик шахслар

	1.
	Алоқа
	Ўзбекистон Миллий телерадиокомпанияси
	Ўз МТРК ва “Ўзбектелеком” АКдан бошқа  барча юридик шахслар

	2.
	Ёқилғи-энергетика комлекси, кимё саноати ва геология
	1. Қорақалпоғистон Республикаси ва вилоятларда жойлашган рўйхатдаги ходимлар сони 3000 нафардан кўп бўлган юридик шахслар

2. Тошкент вилояти ва Тошкент шаҳрида жойлашган рўйхатдаги ходимлар сони 500 нафардан кўп бўлган юридик шахслар.
	1. Қорақалпоғистон Республикаси ва вилоятларда жойлашган рўйхатдаги ходимлар сони 3000 нафардан кам бўлган юридик шахслар

2. Тошкент вилояти ва Тошкент шаҳрида жойлшаган рўйхатдаги ходимлар сони 500 нафардан кам бўлган юридик шахслар

	3.
	Металлургия ва машинасозлик саноати тармоқлари
	Рўйхатдаги ходимлар сони 5000 нафардан кўп бўлган юридик шахслар
	Рўйхатдаги ходимлар сони 5000 нафардан кам бўлган юридик шахслар

	4.
	Транспорт, йўл ва капитал қурилиш, қурилиш индустрияси ходимлари
	Рўйхатдаги ходимлар сони 500 нафардан кўп бўлган юридик шахслар
	Рўйхатдаги ходимлар сони 500 нафардан кам бўлган барча юридик шахслар


Эслатма: Тармоқ келишувларини тузган ижтимоий шерикларнинг республика идоралари,  олий ва малака ошириш ўқув юртлари жамоа шартномалари лойиҳаларини  Марказий кенгашлар қошидаги эксперт комиссиялари жамоатчилик экспертизасидан ўтказади.

4-илова 

Агросаноат мажмуи, Давлат муассасалари ва жамоат хизмати, Истеъмол товарлари ишлаб чиқариш, савдо ва хизмат кўрсатиш ташкилотлари, Соғлиқни сақлаш, Таълим, фан ва маданият ходимлари касаба уюшмалари тизимида жамоа шартномалари лойиҳаларини жамоатчилик экспертизасидан ўтказиш учун масъул касаба уюшмаси органлари

	Т/р
	Тармоқ
	Касаба уюшмаси Марказий кенгаши қошидаги эксперт комиссияси томонидан жамоа шартномалари лойиҳалари жамоатчилик экспертизасидан ўтказиладиган тармоққа мансуб юридик шахслар
	Касаба уюшма ташкилотлари ҳудудий бирлашмаси қошидаги эксперт комиссияси томонидан жамоа шартномалари лойиҳалари жамоатчилик экспертизасидан ўтказиладиган тармоққа мансуб юридик шахслар (масъул ташкилотчи ёрдамида)
	Туман, шаҳар касаба уюшма кенгаши қошидаги эксперт комиссияси томонидан жамоа шартномалари лойиҳалари жамоатчилик экспертизасидан ўтказиладиган тармоққа мансуб юридик шахслар

	1.
	Агросаноат мажмуи
	1.Рўйхатдаги ходимлар сони 5000 нафардан кўп бўлган юридик шахслар

2. Тошкент шаҳри юридик шахслари
	Тошкент шаҳридан бошқа  ҳудудларда бевосита масъул ташкилотчилар хизматига олинган юридик шахслар
	Тошкент шаҳридан бошқа барча ҳудудларнинг туманлари ва вилоят бўйсунувидаги шаҳарларидаги юридик шахслар

	2.
	Давлат муассасалари ва жамоат хизмати 
	Тошкент шаҳрида жойлашган тармоққа мансуб рўйхатдаги ходимлар сони 100 нафардан кўп бўлган юридик шахслар
	1. Бевосита масъул ташкилотчилар хизматига олинган юридик шахслар

2. Тошкент шаҳрида ходимлар сони 100 нафардан кам бўлган юридик шахслар
	Тошкент шаҳридан бошқа барча ҳудудларнинг туманлари ва вилоят бўйсунувидаги шаҳарларидаги юридик шахслар

	3.
	Истеъмол товарлари ишлаб чиқариш, савдо ва хизмат кўрсатиш ташкилотлари
	Рўйхатдаги ходимлар сони 1000 нафардан кўп бўлган юридик шахслар
	Бевосита масъул ташкилотчилар хизматига олинган юридик шахслар
	Туманлар ва вилоят бўйсунувидаги шаҳарлар  ҳудудлардаги юридик шахслар

	4.
	Соғлиқни сақлаш 
	1. Рўйхатдаги ходимлар сони 2000 нафардан кўп бўлган  юридик шахслар

2. Туман (шаҳар) тиббиёт бирлашмалари
	Бевосита масъул ташкилотчилар хизматига олинган юридик шахслар
	Туманлар ва вилоят бўйсунувидаги шаҳарлар тиббиёт бирлашмалари таркибидаги  юридик шахсларнинг жамоа шартномалари лойиҳаларини туман (шаҳар) тиббиёт бирлашмаси касаба уюшма қўмитаси қошидаги эксперт комиссияси экспертизадан ўтказади

	5.
	Таълим, фан ва маданият 
	Рўйхатдаги ходимлар сони 1000 нафардан кўп бўлган юридик шахслар


	Бевосита масъул ташкилотчилар хизматига олинган юридик шахслар
	Туманлар ва вилоят бўйсунувидаги шаҳарлар  ҳудудлардаги юридик шахслар


Эслатма: Тармоқ келишувларини тузган ижтимоий шерикларнинг республика идоралари,  олий ва малака ошириш ўқув юртлари жамоа шартномалари лойиҳаларини Марказий кенгашлар қошидаги эксперт комиссиялари жамоатчилик экспертизасидан ўтказади.

5-илова

Ўзбекистон касаба уюшмалари Федерациясининг V-Қурултойида ижтимоий шерикликни ривожлантириш соҳасида қўйилган вазифалар

· ижтимоий-иктисодий масалалар хусусида келишиб сиёсат олиб боришнинг умумий принципларини белгилаб олиш мақсадида Ўзбекистон Республикаси Вазирлар Маҳкамаси, Ўзбекистон касаба уюшмалари Федерацияси ва иш берувчиларнинг республика бирлашмалари ўртасида Бош келишувни тузиш ва амалга оширишга эришиш;  

· ижтимоий мулоқотни фаоллаштириш мақсадида долзарб ижтимоий-иқтисодий муаммоларни муҳокама қилиш учун республика касаба уюшмалари фаолларининг Ҳукумат, вазирликлар, идоралар вакиллари билан давра суҳбатларини ташкил этиш; 

· тармоқлар ва минтақаларда иш берувчилар ассоциациялари (уюшмалари) ташкил этилишига кўмаклашиш;

· иқтисодиётнинг реал секторида корхоналар ишининг пировард натижалари билан ижтимоий имтиёзларнинг боғланишини назарда тутувчи, ижтимоий меҳнат соҳасидаги янги муаммолар ечимини белгилаб берувчи, корхоналар иқтисодий самарадорлигини оширишга, ишлаб чиқаришни модернизация ва диверсификация қилишга, Инқирозга қарши дастурни оғишмай бажаришга ёрдам берувчи тариф келишувлари ва мосланувчан жамоа шартномаларини тузиш амалиётини кенгайтириш;

· жамоа келишувлари мазмуни бошланғич ташкилотларга муқаррар тартибда етиб боришини таъминлаш;

· Қорақалпоғистон Республикаси, вилоятлар ва Тошкент шаҳри миқёсида  ҳудудий келишувлардан минтақавий келишувларга ўтишни ниҳоясига етказиш;

· хўжалик бошқарувининг республика органлари бўлмаган тармоқларда (қурилиш, уй-жой коммунал хўжалиги, маҳаллий саноат, маиший хизмат ва ҳоказо) ҳудудий-тармоқ келишувлари тузишга эришиш;

· “Юридик шахс бор экан – жамоа шартномаси тузилсин” шиори остида касаба уюшмаси аъзолари меҳнат қилаётган барча корхона, ташкилот ва муассасаларда жамоа шартномаларини тузишга кўмаклашиш;

· иқтисодиёт ва ҳуқуқ соҳасидаги мутахассисларни мумкин қадар жалб этган ҳолда жамоа келишувлари ва шартномалари лойиҳаларининг экспертизаси  сифатини кўтариш;

· барча жойларда ягона музокара жараёни амалиётини, яъни жамоа шартномаларини тузиш кампаниясининг ягона муддатлари тизимини, жамоа келишувлари ва шартномаларини тузишдаги кетма-кетликка риоя этилишини кенг жорий қилиш;

· жамоа келишувлари ва шартномаларини ишлаб чиқиш ва тузиш бўйича музокаралар олиб бориш масалалари юзасидан касаба уюшма фаолларини ўқитиш самарадорлигини ошириш;

· мамлакатимиз ишлаб чиқарувчиларининг маҳсулдорлиги ва рақобатдошлигини оширишга, мамлакатимизда ишлаб чиқарилган товарлар ва хизматларни қўллаб-қувватлаш ҳаракатини ривожлантиришга кўмаклашиш.

6-илова

Ўзбекистон  Республикаси  Вазирлар  Маҳкамаси, 

Ўзбекистон  касаба  уюшмалари  Федерацияси  Кенгаши,  

Ўзбекистон  Савдо-саноат  палатаси  ўртасида  ижтимоий-иқтисодий  масалаларга оид  2011-2013 йиллар  учун

БОШ   КЕЛИШУВ 

Ўзбекистон Республикаси Вазирлар Маҳкамаси (бундан буён – “Ҳукумат”), Ўзбекистон касаба уюшмалари Федерацияси Кенгаши (бундан буён – “Касаба уюшмалари”), Ўзбекистон Савдо-саноат палатаси (бундан буён – “Иш берувчилар”) кейинги ўринларда “Тарафлар” деб аталувчи мухтор вакиллар тимсолида:

Ўзбекистон Республикаси Конституцияси ва қонун ҳужжатларига амал килиб;

Ўзбекистон Республикаси Президентининг стратегик кўрсатмаларини ижро учун қабул қилиб;
фуқароларнинг ҳуқуқлари ва манфаатлари ҳимоясини, мустақил Ўзбекистон манфаатларини биринчи ўринга кўйиб;
Ўзбекистон Республикаси Президенти томонидан илгари сурилган бешта тамойилга асосланган ижтимоий йўналтирилган эркин бозор иқтисодиётини шакллантиришга кўмаклашиш ниятларини тасдиқлаб;

ижтимоий масъулиятни давлат, иш берувчилар ва ходимлар ўртасида бундан буён ҳам тақсимлаб бориш зарурлигини тан олиб;

ходимлар ва иш берувчиларнинг меҳнатга оид ҳуқуқлари ва ижтимоий-иқтисодий манфаатлари ҳимоясини таъминлаш, жамиятда ижтимоий тотувлик ва барқарорликни сақлаб туриш ишларида амалий ҳамкорликни йўлга қўйиш учун ижтимоий шериклик тамойилини амалга ошира бориб;

ижтимоий-иқтисодий масалалар хусусида келишиб сиёсат олиб боришнинг умумий принципларини белгилаб берувчи мазкур Бош келишувни туздилар (бундан буён “Келишув”) ва ўз зиммаларига қуйидаги йўналишлар бўйича мажбуриятлар олдилар.

I. Иқтисодиётни, мамлакатда ишлаб чиқаришни ҳамда тадбиркорликни ривожлантириш 

1. Мамлакатни ижтимоий-иқтисодий ривожлантириш дастурининг энг муҳим устувор вазифалари бажарилиши бўйича чоралар амалга оширилишини давом эттириш, республикамизда ислоҳотларни, янгилаш ва модернизация қилиш ишларини чуқурлаштириш, 2009-2012 йилларга мўлжалланган Инқирозга қарши чоралар дастурини сўзсиз бажариш мақсадида Тарафлар келгуси даврда қуйидагиларни зарур деб ҳисоблайдилар:
1.1. Миллий иқтисодиётнинг рақобатбардошлигини ошириш, мамлакат ишлаб чиқарувчиларини рағбатлантириш, иқтисодиётнинг етакчи тармоқларини модернизация қилиш, техник ва технологик жиҳатдан қайта қуроллантириш, инновацион ғоялар ва ишланмалар жорий этилиши кўламини кенгайтириш  борасида биргаликда иш олиб бориш.

1.2. Инвестиция муҳити янада яхшиланишини таъминлайдиган аниқ мақсадга қаратилган чора-тадбирлар мажмуини амалга ошириш, шу жумладан корхоналар ва аҳоли инвестицияларини, чет эл инвесторларини қўллаб-қувватлаш, ишлаб чиқариш ва инфратузилмани модернизация қилиш ва ривожлантиришга капитал қўйилмалар сарф қилаётган хўжалик юритувчи субъектларни рағбатлантириш механизмларини такомиллаштириш ҳисобига.
1.3. Иқтисодиёт ҳамда ижтимоий соҳани эркинлаштириш, шу жумладан  максимал даражада қулай ишбилармонлик муҳитини шакллантириш бўйича ислоҳотлар янада чуқурлаштирилишини таъминлаш.

II. Меҳнатга ҳақ тўлаш, даромадлар ва турмуш даражаси

2.  Тарафлар келгуси даврда аҳоли даромадлари ва турмуш даражасини оғишмай юксалтириб боришни, республика фуқароларини ижтимоий қўллаб қувватлашни кучайтиришни назарда тутувчи чора-тадбирлар мажмуи амалга оширилиши зарур деб ҳисоблайдилар. Бу мақсадда Тарафлар қуйидагиларни ўз зиммаларига оладилар:

2.1. Мазкур Келишувнинг амал қилиш даврида энг кам иш ҳақи, пенсиялар, стипендиялар ва нафақаларнинг истеъмол нархлари ўсишига қараб кўтариб бориш, шунингдек  реал иш ҳақининг барқарор ўсиб боришини таъминлаш чораларини кўриш.

2.2. Меҳнатга ҳақ тўлашнинг Ягона тариф сеткасини янада такомиллаштириш, шунингдек меҳнатга ҳақ тўлашнинг тармоқ тизимларини жорий этиш ишларини давом эттириш.

2.3. Ижтимоий шерикларга  меҳнатга  ҳақ  тўлашни  тартибга  солишда ва у ўз вақтида тўланишини таъминлашда жамоа келишувлари ва шартномаларининг ролини оширишга доир қўшимча чора-тадбирлар кўришни тавсия этиш.

2.4. Тармоқлараро, тармоқ, худудий ва маҳаллий миқёсларда илмий асосланган меҳнат меъёрларини ишлаб чиқиш учун шарт-шароит яратиш орқали меъёрий негизни ривожлантириш ишларини давом эттириш.

III. Меҳнат бозорини ривожлантириш, аҳолини иш билан таъминлашга кўмаклашиш

3. Меҳнат бозори самарали фаолият юритишини таъминлашни ҳамда аҳолини иш билан таъминланганлик даражаси  юксалтирилишини  ўз мақсади деб эътироф этган холда Тарафлар янги иш ўринларини яратиш, кадрлар салоҳиятини сақлаб қолиш ва ривожлантириш борасида кучларни бирлаштириш зарур деб ҳисоблайдилар ва қуйидагиларни ўз зиммаларига оладилар:

3.1. Бандлик йўналишлари, тармоқлар ва худудлар кесимида  иш ўринлари ташкил этиш ва аҳоли бандлигини таъминлаш Дастурларини ишлаб чиқиш ва бажариш бўйича тизимли чора—тадбирлар амалга оширилишини таъминлаб бориш. Бунда барқарор иш ҳақини ва ҳавфсиз меҳнат шароитларини таъминловчи доимий иш ўринлари, айниқса қишлоқ жойларида яратилишига алоҳида эътибор қаратиш.

3.2.  Аҳоли бандлигининг самарали шаклларини, шу жумладан кичик бизнес ва хусусий тадбиркорликни, хизмат кўрсатиш ва сервис соҳасини, уй-жой, ишлаб чиқариш ва ижтимоий инфратузилма объектларини қуриш ишларини ривожлантириш бўйича, шунингдек касаначилик, ҳунармандлик ва оилавий тадбиркорликни кенг жорий қилиш бўйича чора-тадбирлар бундан буён ҳам амалга оширилиб боришини таъминлаш. Бу борада меҳнатга лаёқатли аҳоли сони ортиб бораётган туман ва шаҳарларга алоҳида эътибор қаратиш.

3.3. Халқаро меҳнат ташкилотининг услубиёти бўйича ҳисоблаб чиқилган умумий ишсизлик даражаси пасайтирилиб боришини таъминлаш, ишсиз фуқароларнинг касбий тайёргарликдан ўтказиш ва қайта тайёрлаш тизимини такомиллаштириш, шунингдек уларни ҳақ тўланадиган жамоат ишларига жалб қилинишини кенгайтириш.

3.4. Айниқса қишлоқ жойларида аҳоли бандлиги барқарор ўсишини таъминлаш, олий ва ўрта махсус касб-ҳунар таълими муассасалари битирувчилари, Қуролли кучлар сафида муддатли хизматни ўтаб қайтганлар ва аҳолининг ижтимоий заиф қатламларининг бошқа тоифалари ишга жойлаштирилишига ҳар томонлама кўмаклашиш ва таъминлаш.

3.5. Янги иш ўринлари яратилишини, шунингдек ички ва ташқи меҳнат миграцияси жараёнларини назорат қилиш ишларида ижтимоий шериклар иштирокини таъминлаш.

3.6. Ўзбекистон Республикасининг Меҳнат кодекси, “Аҳолини иш билан таъминлаш тўғрисида”ги Қонуни, шунингдек ижтимоий ҳимояга муҳтож шахсларни ишга жойлаштириш учун иш ўринларини банд қилиб қўйиш тартиби, ногиронларни ижтимоий ҳимоя қилиш, меҳнатни муҳофаза қилиш тўғрисидаги қонун ҳужжатлари талабларига иш берувчилар томонидан риоя этилишини назорат қилиб бориш.

3.7. Тарафлардан бирининг ташаббуси билан қўшма комиссия йиғилишида аҳолини иш билан таъминлашга кўмаклашиш ҳамда миграция сиёсатини олиб бориш чора-тадбирлари бажарилишини, шунингдек республика ва минтақавий миқёсларда бандлик соҳасидаги сиёсатни кўриб чиқиш.

IV. Меҳнат муҳофазаси ва ҳавфсизлиги

4. Меҳнат муҳофазаси ва хавфсизлигини ҳамкорликнинг устувор йўналишларидан бири деб ҳисоблаган ҳолда, Тарафлар ўз зиммаларига қуйидаги мажбуриятларни оладилар:

4.1. Ишлаб чиқаришда меҳнат муҳофазаси масалаларини тартибга солувчи ҳуқуқий базани такомиллаштириш бўйича ишларни давом эттириш.

4.2. Корхона, ташкилот ва муассасаларда меҳнат муҳофазаси тўғрисидаги қонунчиликка риоя этилиши устидан жамоат назоратини вазирликлар ва идоралар, касаба уюшмалари ва иш берувчиларнинг вакилларини, олимлар ва мутахассисларни соғлом ва хавфсиз меҳнат шароитларини таъминлаш бўйича таклифлар ишлаб чиқиш учун жалб этган ҳолда кучайтириш.

4.3. Меҳнат муҳофазаси бўйича техникавий норматив базани такомиллаштириш, юқори самарали жамоа ва шахсий ҳимоя воситаларини ишлаб чиқиш, меҳнат муҳофазаси бўйича мутахассисларни тайёрлаш ва меҳнат муҳофазаси соҳасида узлуксиз таълим тизимини такомиллаштириш масалаларини халқаро тажрибани инобатга олган ҳолда кўриб чиқиш.

4.4. Меҳнат кодексининг хавфсиз шароитлар ва меҳнат муҳофазаси қисмидаги меъёрларни амалга ошириш механизмини такомиллаштириш, шунингдек Ўзбекистон Республикасининг “Меҳнатни муҳофаза қилиш тўғрисида”ги Қонунининг меъёрлари ва қоидаларини бажариш мақсадида:

а) Ўзбекистон Республикаси Меҳнат кодексининг 225-моддасида  назарда тутилган тартибга мувофиқ аёллар учун кўтаришлари ва ташишлари мумкин бўлган юк нормаларининг чегарасини тасдиқлаш;

б) корхонанинг санитария-техник паспортини юритишни ташкил этиш бўйича низомни тасдиқлаш;

в) касб касалликларини текшириш ҳақидаги низомни тасдиқлаш.

4.5. Ишлаб чиқаришдаги бахтсиз ҳодисаларни ва ходимлар саломатлигининг бошқа хил зарарланишини текшириш ва ҳисобга олиш бўйича қонунчиликни бундан буён ҳам такомиллаштиришни давом эттириш.

4.6. Меҳнат муҳофазаси бўйича норматив-ҳуқуқий базани бундан буён ҳам  такомиллаштиришни, шунингдек меҳнат муҳофазаси бўйича қоидалар ва нормаларни қайта кўриб чиқиш, ишлаб чиқиш ва жорий этиш дастурини ўз вақтида ва сифатли амалга ошириш бўйича ишларни мувофиқлаштиришни таъминлаш.

4.7. Меҳнат муҳофазаси масалаларининг муҳим ўрин тутиши ҳақида жамоат фикрини шакллантириш бўйича оммавий ахборот воситалари орқали кенг тушунтириш ишларини олиб бориш.

4.8. Меҳнат муҳофазаси бўйича вакилларни сайлаш, уларни ўқитиш, малакасини ошириш ва уларнинг самарали ишлашлари учун шароитлар яратиб берилиши жамоа шартномалари ва келишувларида акс эттирилиши жараёнлари устидан жамоат назоратини таъминлаш.

4.9. Ўзбекистон касаба уюшмалари Федерацияси томонидан меҳнат муҳофазаси бўйича жамоат назоратини энг яхши ташкил этиш юзасидан республика кўрик-танлови ўтказилишини давом эттириш.  

V. Ижтимоий кафолатлар, ижтимоий ҳимоя

5. Ишлаётган фуқаролар ҳамда уларнинг оила аъзоларини ижтимоий ҳимоя қилиш, муносиб ҳаёт учун меҳнат қилиш шарт-шароитларини яратиб бериш мақсадида Тарафлар ўз зиммаларига қуйидаги мажбуриятларни оладилар:

5.1. Ижтимоий йўналтирилган давлат дастурларини ишлаб чиқиш ва амалга ошириш ишларида фаол иштирок этиш, кам таъминланган ва болали оилаларни, ишлаётган оналарни ижтимоий муҳофаза қилиш ва қўллаб-қувватлашнинг қонун ҳужжатларида кўзда тутилган чоралари амалга оширилишини таъминлаб бориш.

5.2. Ҳар бир маҳаллада ёлғиз кексалар, пенсионерлар, ногиронлар, кам таъминланган ва кўп болали оилаларга моддий ёрдам кўрсатиш учун ҳар йили Наврўз ва Мустақиллик байрамлари арафасида мақсадли умумхалқ хайрия ҳашарларини ўтказиш.

5.3. Жамоа шартномалари ва келишувлари орқали кўп болали ва кам таъминланган оилалар вакилларига, уруш ва меҳнат фахрийларига моддий ёрдам кўрсатиб бориш.

VI. Маънавий-маърифий ишлар, жисмоний тарбияни оммалаштириш  ишлари, меҳнаткашлар ва уларнинг оила аъзоларини соғломлаштириш

6. Тарафлар ўз зиммаларига қуйидаги мажбуриятларни оладилар:

6.1. Тармоқ (тариф) келишувларини ва жамоа шартномаларини тузиш чоғида хўжалик юритувчи субъектларнинг солиқлар ва мажбурий тўловлар ставкаларининг пасайтирилиши натижасида юзага келган қўшимча даромадларини ходимлар ва уларнинг оила аъзоларини дам олдириш ва соғломлаштиришни ташкил этишга йўналтиришни тавсия қилиш.

6.2. Иш берувчиларга ходимлар ва уларнинг оила аъзоларини ҳар йили маданий дам олдириш ва соғломлаштиришни ташкил этиш чораларини кўриб боришни тавсия қилиш.

6.3. Ҳар йили кам таъминланган ва кўп болали оилалар аъзолари, Чернобил АЭСдаги фалокатни бартараф этиш иштирокчилари, байналминалчи жангчилар, ишлаётган меҳнат фахрийлари ва ногиронлари ҳамда Ўзбекистон Республикаси олдида хизматлари бор шахсларнинг маълум миқдорини касаба уюшмалари санаторийларида бепул соғломлаштиришни кўзда тутиш.

6.4. Ёз мавсумида болаларни болалар соғломлаштириш оромгоҳларида соғломлаштирилишини ташкил этишга қаратилган тизимли чора-тадбирларни амалга ошириб бориш.

6.5. Болалар соғломлаштириш оромгоҳларида “Меҳрибонлик” уйлари тарбияланувчиларидан етим болаларни, шунингдек Оролбўйи минтақасида истиқомат қилувчи болаларни республиканинг экология жиҳатидан қулай  минтақаларида соғломлаштирилишига кўмаклашиб бориш.

VII. Ижтимоий мулоқот ва ижтимоий шерикликни ривожлантириш

7. Тарафлар, ижтимоий-меҳнат муносабатлари соҳасидаги муаммоларни маърифий йўл билан ҳал этиш услуби ҳисобланган ижтимоий мулоқот ғоясига содиқлигини эълон қилиб, ўз зиммаларига қуйидаги мажбуриятларни оладилар:

7.1. Ижтимоий-иқтисодий масалаларни тартибга солувчи миллий қонун ҳужжатларини такомиллаштириш бўйича келишилган чораларни амалга ошириш, Олий Мажлис Қонунчилик палатаси муҳокамасига қуйидаги ҳужжатларни биргаликда тайёрлаб киритиш:

а) Ўзбекистон Республикаси манфаатларини ҳисобга олган ҳолда ратификация қилиниши мақсадга мувофиқ бўлган Халқаро меҳнат ташкилоти конвенцияларини ратификация қилиш тўғрисидаги қонунчилик ҳужжатлари лойиҳаларини;

б) меҳнат соҳасида ижтимоий шериклик, ижтимоий суғурта, ижтимоий ҳимоя, миграция жараёнлари, жамоаларга доир меҳнат низоларини ҳал этиш, иш берувчилар бирлашмалари тўғрисидаги ва ижтимоий-меҳнат муносабатларининг бошқа жиҳатларини тартибга солувчи янги қонунлар лойиҳаларини;

в) меҳнат, иш билан таъминлаш, касаба уюшмалари тўғрисидаги ва ҳаракатдаги бошқа қонунчилик ҳужжатларини такомиллаштириш бўйича таклифларни.

7.2. Долзарб ижтимоий-иқтисодий муаммоларни муҳокама қилиш учун республика касаба уюшмалари фаоллари ва иш берувчиларнинг Ҳукумат, вазирликлар, идоралар вакиллари билан давра суҳбатларини ташкил этиб бориш.
7.3. Касаба уюшмалари ва иш берувчилар бирлашмаларининг қонуний ҳуқуқларига риоя этиш, уларнинг қонун ҳужжатларида белгилаб қўйилган тартибда тузилишига ва фаолият юритишига тўсқинлик қилинишига йўл қўймаслик.

7.4. Тегишли касаба уюшмалари ва иш берувчилар (уларнинг бирлашмалари) ўртасидаги тармоқ (тариф) келишувларини - тегишли йилнинг январь ойидан, корхоналарда иш берувчилар ва ходимлар ўртасидаги жамоа шартномаларини эса – март ойидан кечиктирмай тузишни тавсия этиш.

7.5. Тармоқ ва худудий миқёслардаги ижтимоий шерикларга қуйидаги ҳужжатларни тузиш имкониятини ўрганиб чиқишни тавсия этиш:

а) иқтисодиётнинг реал сектори тармоқларида тариф келишувларини;

б) Қорақалпоғистон Республикаси, вилоятлар, Тошкент шаҳри миқёсида минтақавий келишувларни.

VIII. Келишувнинг  амал  қилиши,  уни  амалга  ошириш  механизми  ва  бажарилиши  учун  тарафларнинг  жавобгарлиги

8.1. Мазкур келишув 2011-2013 йиллар учун тузилган бўлиб янгиси қабул қилингунга қадар амалда бўлади. Келишув Ўзбекистон Республикасининг бутун худудида амал қилади.

8.2. Тарафлар мазкур Келишувни ижтимоий-иқтисодий масалалар хусусида келишиб сиёсат олиб боришнинг умумий принципларини белгилаб берувчи ижтимоий шерикликнинг асосий ҳужжати деб эътироф этадилар ҳамда мазкур Келишувга амал қилиш, унинг барча шартларини бажариш мажбуриятини ўз зиммаларига оладилар.

8.3. Мазкур келишувнинг айрим меъёрий ҳолатлари тармоқ, худудий (минтақавий) келишувларга ва жамоа шартномаларига киритиш орқали амалга оширилиши лозим.

8.4. Мазкур Келишувга имзо чеккан ҳар бир Тараф унинг мақсадлари рўёбга чиқарилиши учун ўз ваколатлари доирасида масъулиятни тан олади ва юзага келиши мумкин бўлган муаммоларни ҳал этишда ҳамкорлик қилиш мажбуриятини олади.

8.5. Тарафлар мазкур келишувнинг амал қилиш даврида қуйидагиларни зарур деб ҳисоблайдилар:

а)  ижтимоий-меҳнат муносабатларининг энг муҳим масалалари юзасидан Тарафларнинг манфаатларига тааллуқли қарорлар қабул қилишдан олдин ўзаро маслаҳатлашувлар ўтказиш;

б) йилида камида бир марта Келишув бажарилишининг бориши ва якунларини муҳокама қилиб бориш.

8.6. Мазкур Келишувга имзо чеккан Тарафларнинг ҳар бири унга аввал олинган мажбуриятлар бажарилишига тўсқинлик  қилмайдиган ўзгартириш ва қўшимчалар киритиш юзасидан таклифлар беришга ҳақлидир. Ушбу таклифлар Тарафларнинг ўзаро розилиги билан қабул қилиниши мумкин.

8.7. Мазкур Келишув бажарилиши устидан назоратни Тарафлар томонидан тасдиқланган уч томонлама комиссия амалга оширади. (Комиссия таркиби илова қилинади).

2011 йил  «___»_____________  да  Тошкент шаҳрида тузилган.

	Ўзбекистон  Республикаси

Бош вазирининг ўринбосари



	Арипов А.Н.



	Ўзбекистон  касаба  уюшмалари Федерацияси Кенгаши раиси 
	Ўзбекистон  Республикаси

Савдо-саноат палатаси раиси 


	Нарбаева Т.К.


	Шайхов А.Э.

8-илова
Меҳнат кодексида норматив тусдаги қоидалар жамоа шартномасида мустаҳкамлаб қўйилиши мумкин ёки шарт деб бевосита кўрсатма берилган моддалар 
РЎЙХАТИ
· Қонунлардагига нисбатан қўшимча меҳнат ҳуқуқлари ва кафолатлари (4-модда).

· Касаба уюшмаларининг ва улардаги сайлаб қўйиладиган органларнинг давлат ва хўжалик органлари, иш берувчилар билан ўзаро муносабатларидаги ҳуқуқлари (22-модда).

· Иш билан таъминлаш соҳасида қўшимча имтиёзлар (70-модда).

· Ходимнинг ташаббуси билан уни вақтинча бошқа ишга ўтказиш учун узрли сабаблар рўйхати, шунингдек бошқа ишга  ўтказилганда меҳнатга ҳақ тўлаш  тартиби (94-модда).

· Иш берувчининг ташаббуси билан ходимни бошқа ишга ўтказиш муддатининг чегараси, меҳнатга тўланадиган ҳақнинг аниқ миқдорлари, шунингдек ишлаб чиқариш зарурияти деб ҳисобланадиган ҳолатлар (95-модда).

· Касаба уюшмаси қўмитаси ёки ходимларнинг бошқа вакиллик органининг олдиндан розилигини олмай туриб меҳнат шартномасини иш берувчининг ташаббуси билан бекор қилинишига йўл қўйилмаслиги (101-модда).

· Ходимларни ишда қолдиришда афзаллик бериладиган қонунчиликда назарда тутилганидан бошқа ҳолатлар (103-модда).

· Корхонада ноқулай меҳнат шароитларидаги ишлар рўйхати ва уларни бажаришда иш вақтининг муайян муддати (117-модда).

· Ходимнинг илтимосига кўра унга тўлиқсиз иш вақти белгиланиши учун асослар рўйхати (119-модда).

· Иш вақтини жамлаб  ҳисобга олишни қўлланиш тартиби, ҳисобга олинадиган давр муддати, шунингдек ҳисобга олинадиган давр мобайнида ходимларга ҳар ойда тўланадиган иш ҳақи миқдорини тенглаштиришга қаратилган чора-тадбирлар (123-модда).

· Ходимларни дам олиш, байрам (ишланмайдиган) кунлари ишга жалб этишга алоҳида ҳоллардагина, жамоа шартномасида белгиланган асослар бўйича ва тартибда йўл қўйилади (130-модда, 132-модда).

· Корхоналарда қўшимча таътил олиш ҳуқуқини берувчи ишлар, касблар ва лавозимлар рўйхати таътилларнинг муддати, уларни бериш тартиби ва шартлари (137-модда).

· Ўзбекистон Республикаси Ҳукумати белгилаб қўйган табиий-иқлим шароитлари оғир ва ноқулай жойлар рўйхатига кирмаган бошқа жойларда ҳам ушбу шароитлардаги иш учун йиллик қўшимча таътил бериш тартиби (138-модда).

· Иш ҳақи сақланмаган ҳолда бериладиган муддати икки ҳафтадан кўп бўлган таътил вақтини ҳам йиллик асосий таътилни олиш ҳуқуқини берадиган меҳнат стажига қўшиш масаласи (142-модда).
· Таътил учун ҳақ тўлаш муддати (148-модда).

· Меҳнат ҳақи шакли ва тизимлари, мукофотлар, қўшимча тўловлар, устамалар, рағбатлантириш тарзидаги тўловларни белгилаш (153-модда).

· Иш вақтидан ташқари ишлар ҳамда дам олиш кунлари ва байрам кунларидаги ишлар учун тўланадиган ҳақнинг аниқ миқдори (157-модда).

· Тунги вақтдаги ва кечки сменадаги иш учун тўланадиган ҳақнинг аниқ миқдори (158-модда).

· Ходимнинг айби билан қисман яроқсиз маҳсулот учун камайтирилган ишбай баҳолар (159-модда).

· Меҳнатга ҳақ тўлаш муддатлари, иш берувчининг айби билан ходимга ҳақ тўлаш кечиктирлганлиги учун жавобгарлик (161-модда).

· Иш берувчи ва меҳнат жамоаси манфаатларига доир вазифаларни бажариш вақтида ходимга бериладиган кафолатлар (166-модда).
· Ходимнинг (171, 172, 173-моддаларда кўрсатилган) иш билан боғлиқ қўшимча харажатларини (хизмат сафари даврида ва кўчиб юриш билан боғлиқ ишларда, бошқа жойдаги ишга кўчиб борганда, ходимга тегишли мол-мулкдан фойдаланганлик учун) компенсация қилиш шартлари ва тартиби (170-модда).

· Меҳнат учун рағбатлантириш турлари, уларни қўлланиш тартиби, афзаллик ва имтиёзлар бериш (180-модда).
· Меҳнат шартномаси тарафларининг моддий жавобгарлиги (185-модда).

· Ходимнинг соғлиғига шикаст етказилганлиги ёки унинг вафоти муносабати билан бир йўла бериладиган нафақанинг миқдори (194-модда).

· Давлат мулки шаклидаги корхоналарда иш берувчининг ходимдан зарарни ундиришдан воз кечиш ҳоллари (200-модда).

· Тўлиқ моддий жавобгарлик ҳақида шартнома тузиладиган ходимларнинг тоифалари рўйхати, шунингдек бевосита пул ёки товар бойликлари билан муомала қилувчи ходимлар томонидан ишлар биргаликда бажариладиган бўлса, жамоа (бригада) моддий жавобгарлиги жорий этилиши мумкин бўлган бўлинмаларнинг рўйхати жамоа шартномаларида белгиланади (203-модда).

· Меҳнатни муҳофаза қилиш тадбирларига ажратиладиган маблағ ва материаллардан фойдаланиш тартиби (216-модда).

· Ходимларни сут, даволаш-профилактика озиқ-овқати, газли шўр сув, шахсий ҳимоя воситалари билан таъминлаш тартиби ва шартлари (217-модда).

· Болани парваришлаш таътилларининг вақтини кейинги ҳақ тўланадиган  йиллик таътил олиш ҳуқуқини берадиган иш стажига қўшиш шартлари (234-модда).

· Икки ёшга тўлмаган болани овқатлантириш учун бериладиган танаффусларнинг аниқ муддати ва уларни бериш тартиби (236-модда).

· Меҳнатни муҳофаза қилиш, иш вақти, таътиллар ва бошқа меҳнат шартлари соҳасида ўн саккиз ёшга тўлмаган шахслар учун қўшимча имтиёзлар белгилаш (240-модда).
· Таълим муассасаларида ишлаб чиқаришдан ажралмаган ҳолда ўқиб, ўқув режасини бажараётган ходимлар учун иш жойидан ҳақ тўланадиган қўшимча таътилга чиқиш, қисқартирилган иш хафтаси шароитида ишлаш ва бошқа имтиёзлар (249-модда)

· Меҳнат низолари комиссиясини тузиш, унинг сон таркиби ва ваколатларини белгилаш (262-модда).

